
Shri Sharada Ashtakam

ಶ್ರೀಶಾರದಾಷ್ಟಕಂ

ಸಕಲನಿಗಮಸಾರೇ ವೇದವೇದಾಂತವೇದ್ಯೇ
ಪ್ರಣತಜನಮನೋಜ್ಞೇ ಶೃಂಗಪೂರ್ವಾಸಚಿತ್ತೇ .

ನಿಖಿಲಸುಕವಿಗೀತೇ ಶಂಕರಾಸ್ಯಾಬ್ಜಹಂಸೇ
ತ್ವಮಿಹ ಕರುಣಯಾ ಮಾಂ ಶಾರದೇ ಪಾಹಿ ನಿತ್ಯಂ .. 1..

ವಿಧಿವದನನಿವಾಸೇ ಚಾರುಚಂದ್ರಾಭವಕ್ತ್ರೇ
ಸಕಲವಿಬುಧವಂದ್ಯೇ ಸರ್ವಲೋಕೈಕಮಾನ್ಯೇ .

ವಚಸಿ ರುಚಿರಶಕ್ತೇರ್ದಾನಶೀಲೇ ಮಮಾಂಬ
ತ್ವಮಿಹ ಕರುಣಯಾ ಮಾಂ ಶಾರದೇ ಪಾಹಿ ನಿತ್ಯಂ .. 2..

ನಿಜಶಿಶುಸಮವಾಯಾನಕ್ಷರಾರಂಭಕಾರ್ಯೇ
ಪ್ರತಿದಿನಮವಲೋಕ್ಯ ಸ್ವಚ್ಛವಿದ್ಯಾ ದದಾಸಿ .

ವಿಧಿಹರಿಹರಮುಖ್ಯಾಸ್ತ್ವತ್ಪ್ರಸಾದಾಜ್ಜಯಂತಿ
ತ್ವಮಿಹ ಕರುಣಯಾ ಮಾಂ ಶಾರದೇ ಪಾಹಿ ನಿತ್ಯಂ .. 3..

ಕನಕಕಲಶರಮ್ಯೇ ದಕ್ಷಿಣಾಮ್ನಾಯಪೀಠೇ
ಮಣಿಗಣಯುತಹಾರೈರ್ಭೂಷಿತಾ ಪಟ್ಟವಸ್ತ್ರೈಃ .
ಗುರುವರಕರಪದ್ಮೇನಾರ್ಚಿತಾ ದಿವ್ಯಮಂತ್ರೈಃ
ತ್ವಮಿಹ ಕರುಣಯಾ ಮಾಂ ಶಾರದೇ ಪಾಹಿ ನಿತ್ಯಂ .. 4..

ಕರಿತುರಗಸುವಾದ್ಯೈರ್ನೃತ್ಯಸಂಗೀತಘೋಷೈಃ
ಪರಮಗುರುವರೇಣ್ಯೈರ್ಭಕ್ತವೃಂದೈಶ್ಚ ಯುಕ್ತಾ .
ನಿರುಪಮರಥಮಧ್ಯೇ ದಿವ್ಯರೂಪಾ ವ್ರಜಂತೀ
ತ್ವಮಿಹ ಕರುಣಯಾ ಮಾಂ ಶಾರದೇ ಪಾಹಿ ನಿತ್ಯಂ .. 5..

ತವ ಪದಯುಗಲಂ ಹಿ ಪ್ರತ್ಯಹಂ ಪ್ರಾಪ್ಯ ಭಕ್ತಾಃ
ಭಜನನಮನಪೂಜಾ ಭಕ್ತಿಭಾವೈರ್ವಿಧಾಯ .

ಸಕಲಪುರುಷಕಾಮ್ಯಂ ಪ್ರಾಪ್ನುವಂತೀಹ ಮಾತ-
ರ್ತ್ವಮಿಹ ಕರುಣಯಾ ಮಾಂ ಶಾರದೇ ಪಾಹಿ ನಿತ್ಯಂ .. 6..

ಪ್ರಥಮನಮನಯೋಗ್ಯಂ ಶಕ್ತಿಯುಕ್ತಂ ಗಣೇಶಂ
ನತಿರತಬಟುವೃಂದಾಃ ಪೂಜಯಂತಿ ಪ್ರದೋಷೇ .

ಶ್ರೀಶಾರದಾಷ್ಟಕಂ

ತದನು ನಿಖಿಲಕಾಮ್ಯಂ ವೀಕ್ಷ್ಯ ತೇಭ್ಯೋ ದದಾಸಿ
ತ್ವಮಿಹ ಕರುಣಯಾ ಮಾಂ ಶಾರದೇ ಪಾಹಿ ನಿತ್ಯಂ .. 7..

ಶ್ರುತಿನಿಗದಿತಯಾಗಾನ್ ಕುರ್ವತೇ ಶ್ರದ್ಧದಾನಾಃ
ಬಹುವಿಧಧನಧಾನ್ಯಾನ್ಯರ್ಪಯಂತ್ಯತ್ರ ಕೇಚಿತ್ .

ಕಥಮಹಮತಿದೀನಃ ಶಕ್ತಿಹೀನೋ ಭಜೇಯಂ
ತ್ವಮಿಹ ಕರುಣಯಾ ಮಾಂ ಶಾರದೇ ಪಾಹಿ ನಿತ್ಯಂ .. 8..

ಇತಿ ಶೃಂಗಗಿರಿಸ್ಥಸ್ಯ ರಾಷ್ಟ್ರಿಯಸಂಸ್ಕೃತಸಂಸ್ಥಾನಾಂತರ್ಗತಸ್ಯ
ರಾಜೀವಗಾಂಧೀಪರಿಸರಸ್ಯ ಪ್ರಾಚಾರ್ಯೈಃ ಆಚಾರ್ಯೈಃ
ಏ.ಪಿ.ಸಚ್ಚಿದಾನಂದ-ಉಡುಪವರ್ಯೈಃ ವಿರಚಿತಂ ಶಾರದಾಷ್ಟಕಂ ಸಂಪೂರ್ಣಂ .

ರಚಯಿತಾ ಏ.ಪಿ.ಸಚ್ಚಿದಾನಂದ ಉಡುಪವರ್ಯಃ ಪ್ರಾಚಾರ್ಯಃ,
ರಾಜೀವಗಾಂಧೀಪರಿಸರಃ, ಶೃಂಗಗಿರಿಃ
ಗಾಯನಃ ಆಯುಷ್ಮಾನ್ ಚಿನ್ಮಯಭಟ್ಟಃ

